ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՐՏԻ 31-Ի N 342-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
	1. Ֆինանսների նախարարություն


	16.03.2021թ.

N 01/11-1/3598

	1. ՀՀ ֆինանսների նախարարությունն ուսումնասիրել է «Հայաստանի Հանրապետություն կառավարության 2011 թվականի մարտի 31-ի N 342-Ն որոշման մեջ փոփոխություններ կատարելու մասին» ՀՀ կառավարության որոշման նախագիծը և առաջարկում է նախագծով նախատեսվող «Բնապահպանական ծրագրերի իրականացման գրասենյակ» պետական հիմնարկի կառուցվածքային փոփոխություններն իրականացնել վերոնշյալ պետական հիմնարկի գծով պետական բյուջեով նախատեսված աշխատողների ընդհանուր թվաքանակի և պահպանման ծախսերի սահմաններում:
	Ընդունվել է

	2. Արդարադատության նախարարություն
	13.04.2021թ.

Մ-6450-2021

	1. «Հայաստանի Հանրապետության կառավարության 2011 թվականի մարտի 31-ի N 342-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագծի 1-ին կետով Հայաստանի Հանրապետության կառավարության 2011 թվականի մարտի 31-ի N 342-Ն որոշման հավելվածը նոր խմբագրությամբ շարադրելու փոխարեն անհրաժեշտ է նախագծով նախատեսել նշված հավելվածով հաստատված՝ Հայաստանի Հանրապետության շրջակա միջավայրի նախարարության «Բնապահպանական ծրագրերի իրականացման գրասենյակ» պետական հիմնարկի բաժինների վերակազմակերպման վերաբերյալ դրույթներ՝ հիմք ընդունելով «Կառավարչական իրավահարաբերությունների կարգավորման մասին» օրենքի 6-րդ գլխի կարգավորումները:
	Ընդունվել է

Նախագծում կատարվել են համապատասխան փոփոխությունները

	2. Նախագիծն անհրաժեշտ է համաձայնեցնել ՀՀ վարչապետի աշխատակազմի քաղաքացիական ծառայության գրասենյակի հետ:
	Ընդունելի չէ
«Բնապահպանական ծրագրերի իրականացման գրասենյակ» պետական հիմնարկի աշխատողները քաղաքացիական ծառայողներ չեն համարվում, ուստի նախագիծն  ՀՀ վարչապետի աշխատակազմի քաղաքացիական ծառայության գրասենյակի հետ համաձայնեցման անհրաժեշտություն չկա:

	3. Միևնույն ժամանակ, որպես ի գիտություն հայտնում ենք, որ Հայաստանի Հանրապետության կառավարության 2011 թվականի մարտի 31-ի N 342-Ն որոշման նախաբանում որպես որոշման ընդունման իրավական հիմք՝ հղում է կատարված Հայաստանի Հանրապետության կառավարության 2011 թվականի հունվարի 13-ի N 9-Ն որոշմամբ հաստատված կանոնադրության 25-րդ կետի 1-ին և 3-րդ ենթակետերին: Այս կապակցությամբ, անհրաժեշտ է նկատի ունենալ, որ ՀՀ Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: 
«Նորմատիվ իրավական ակտերի մասին» օրենքի 13-րդ հոդվածի 1-ին մասի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր:
	Ընդունվել է

ի գտություն


